
ANG MATANDA SA GILID NG SIMBAHAN 
SA LIKOD NG SM NORTH

Unang buwan ng pandemya: 

Nakatayo siya sa gilid ng simbahan.

Iniaalok sa bawat dumaraan 

Ang iba’t ibang kulay at kapal ng face mask,

Na nasa pasan niyang krus na sabitan.

Ikatlong buwan ng pandemya:

Nakaupo siya sa gilid ng simbahan.

Dinaraan-daanan habang iniaalok

Ang isang maliit at lumang radyo,

“Singkwenta pesos lang po,

Pambigas lang.”

Ikasiyam na buwan ng pandemya:

Nakatalungko siya sa gilid ng simbahan.

Suot ang gulanit na face mask

At maulap na face shield.

May kausap na siya lang ang nakakakita.


